
0128/2016
Dikjarazzjoni bil-miktub, skont ir-Regola 136 tar-Regoli ta' Proċedura tal-Parlament Ewropew, dwar id-dritt tal-konsumaturi għal għażla infurmata tal-prodotti tal-ikel[footnoteRef:1] [1:  Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji tagħha u tintbagħat lid-destinatarji, mingħajr madankollu ma torbot lill-Parlament.] 

1.	Il-politika dwar il-protezzjoni tal-konsumatur hija parti mill-objettiv strateġiku tal-Unjoni li ttejjeb il-kwalità tal-ħajja taċ-ċittadini tagħha, u, f'dan il-kuntest, id-dritt tal-konsumatur li jkun jista' jagħmel għażla infurmata dwar il-prodotti għandu jiġu osservat fl-oqsma kollha, inkluż fil-katina tal-provvista tal-ikel.
2.	Ir-riżultati tal-istudju dwar it-tħaddim tal-iskema volontarja ta' tikkettar tal-ikel għall-konsumaturi fl-Unjoni Ewropea (EAHC/FWC/2012 86 04) wera li aktar minn 70 % tal-konsumaturi jixtru prodotti tal-ikel abbażi ta' data li tidher fuq l-imballaġġ tal-prodott.
3.	L-innovazzjoni teknoloġika fil-qasam tal-ġbir, l-iskambju u l-użu tad-data sabiex jiġi mmonitorjat l-ammont ta' materja prima u ta' ingredjenti oħra, tippermetti t-traċċabbiltà affidabbli, u b'hekk tiġi ggarantita l-kwalità u s-sikurezza tal-ikel. Il-manifatturi u l-awtoritajiet superviżorji jibbenefikaw minn din t-traċċabilità, kif ukoll il-konsumaturi li huma f'pożizzjoni li jirċievu informazzjoni sħiħa dwar l-oriġini u l-ingredjenti. Din tipprovdi informazzjoni lill-konsumaturi dwar l-oriġini fil-każ tal-ħalib u prodotti tal-ħalib, kif ukoll dwar iċ-ċiklu kollu tal-laħam u prodotti tal-laħam, inklużi informazzjoni bħal data, post tat-twelid u t-trobbija, id-data tal-qatla u d-data u l-post tal-ewwel ġlata.
4.	Il-Kummissjoni mistiedna tesplora x'possibilitajiet jistgħu jiġu offruti mit-teknoloġija biex jiġi żgurat li l-konsumaturi jkollhom l-ogħla u l-eħfef aċċess, permezz tat-tikkettar, għall-informazzjoni kollha relatata mal-oriġini u l-ingredjenti tal-ikel.
[bookmark: DocEPTmp][bookmark: DocEPTmp2]5.	Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-Kummissjoni.

